
ᑲᓇᑕᒥ ᐆᒪᔪᓂᒃ ᓄᖑᐃᓐᓇᓂᐅᔭᕿᑦᑐᓂᒃ ᑲᑎᒪᔨᐅᕕᓖ 

ᖃᐅᔨᒪᒐᓱᐊᕈᑕᐅᓯᒪᔪᑦ ᐊᖑᒻᒪᑎᑎᑦᓯᒋᐊᕐᓂᒧᓪᓗ 

ᑐᓴᕐᑎᓯᐅᑎᖓ 

ᐋᕐᕖᑦ ᒥᑦᓵᓄᑦ 

 Bering (ᐊᓛᔅᑲᐅᓪᓗ ᐅᔮᓯᐊᓗ ᑕᕆᐅᖓᓃᑦᑐᑦ) - Chukchi (ᐅᔮᓯᐊᑉ ᑕᕆᐅᖓᓂ) - Beaufort 

ᐊᓛᔅᑲᐅᑉ, ᔫᑳᓐ, ᓄᓇᑦᓯᐊᓗ ᑕᕆᐅᖓᓂ, ᑲᓇᑕᐅᑉ ᑕᕐᕋᕙᓯᖓᓂ, ᐊᑯᑭᑦᑐᐃᑦ ᓯᕿᓂᕙᓯᖓᓂ 

 

ᓀᓕᑎᕐᓯᒪᔪᑦ 

 

ᖃᓄᐃᑦᑑᒪᖔᑦ ᐆᒪᔪᖅ 

 

ᐊᕐᕕᒃ ᐊᖏᔪᒻᒪᕆᐅᑦᓱᓂ ᕿᓚᓗᒐᑦᓴᔭᐅᕗᖅ ᕿᕐᓂᑕᕙᓪᓘᓱᓂ ᖃᑯᕐᑕᓂᒃ ᑕᕐᓴᓛᖃᕋᓗᐊᕐᓱᓂ 

ᑕᓪᓗᒥᒍᑦ ᓴᕐᐱᐊᒥᒍᓪᓗ. 

 

ᓇᓃᓲᑦᓴᔭᐅᓂᖏᑦ 

 

ᐊᕐᕖᑦ ᑲᓇᑕᐅᑉ ᐅᑭᐅᕐᑕᑐᖓᑕ ᓯᕿᓂᕙᓯᖓᓃᑦᑐᑦ ᑕᕐᕋᕙᓯᖓᓂᓗ ᒫᓐᓇᐅᔪᖅ 

ᐃᓕᑕᕆᔭᐅᒪᓕᕐᕐᑯᑦ ᐃᓕᒃᑯᑦ ᓇᔪᒐᖃᓲᒍᒋᐊᖏᑦ.  ᓯᕗᓪᓕᖅ (BCB) ᓚᔭᐅᔪᖅ ᐊᓛᔅᑲᐅᑉ ᐅᔮᓯᐊᓗ 

ᐊᑯᓐᓂᖓᓃᑦᑐᖅ ᑕᕆᐅᖅ, ᓇᔪᒐᕆᓗᐊᖕᖑᐊᑕᖓ.  ᐁᑉᐸᖓ ᒪᕐᕈᐃᓕᖓᑎᑕᐅᖃᑦᑕᓯᒪᔪᖅ, 

ᑕᓯᐅᔭᕐᔪᐊᒦᑦᑐᑦ, ᓯᑯᓰᓚᒦᑦᑐᑦ ᐊᒻᒪᓗ ᕿᑭᕐᑖᓘᑉ ᑕᕆᐅᖓᓃᑦᑐᑦ ᐃᑭᕋᓴᕐᔪᐊᓗ, ᒫᓐᓇᖃᒻᒥᑯᑦ EC-

WG ᒦᐅᔭᐅᓂᕋᕐᑕᐅᓲᒍᓕᕐᒥᔪᑦ ᑲᓇᑕᐅᑉ ᑕᕐᕋᕙᓯᖓ ᐊᑯᑭᑦᑐᐃᑦ ᓯᕿᓂᕙᓯᖓ ᓚᔪᒥᒃ ᑐᑭᖃᕐᑎᓗᒍ 

ᓇᔪᒐᕆᓂᕐᐹᕆᒻᒪᖏᑦ. 

 

ᐊᕕᑦᑐᓯᒪᓂᖏᑦ 

 

ᐊᕐᕖᑦ ᐅᑭᐅᕐᑕᑐᓕᒫᒦᒐᓛᑦᑐᑦ.  ᒪᕐᕈᐃᓗᐊᖕᖑᐊᑦ ᖃᐅᔨᒪᔭᐅᔪᑦ ᐊᕐᕖᑦ ᑲᓇᑕᒥ. Bering 

(ᐊᓛᔅᑲᐅᓪᓗ ᐅᔮᓯᐊᓗ ᐊᑯᓐᓂᖓᓂ ᑕᕆᐅᖓᓃᑦᑐᑦ)-Chukchi (ᐅᔮᓯᐊᑉ ᑕᕆᐅᖓᓂ)-Beaufort 

(ᐊᓛᔅᑲᐅᑉ, ᔫᑳᓐ, ᓄᓇᑦᓯᐊᓗ ᑕᕆᐅᖓᓃᑦᑐᑦ ᐊᐅᔭᕐᓯᐅᓲᑦ Beaufort ᑕᕆᐅᖓᑕ ᑕᕐᕋᕙᓯᐊᓂ 

Amundsen Gulf-ᒥᓗ, ᑲᓇᑕᐅᑉ ᑕᕐᕋᕙᓯᖓᓃᑦᑐ, ᐊᑯᑭᑦᑐᐃᓗ ᓯᕿᓂᕙᓯᖓᓂ 

ᐊᐅᔭᕐᓯᐅᕙᓪᓗᓲᑦ ᑕᓯᐅᔭᕐᔪᐊᑉ ᑕᕐᕋᕙᓯᖓᓂ, ᓯᑯᓰᓚᒥ, Lancaster Sound ᒥᓗ (ᐃᓚᐅᑎᓪᓗᒋᑦ 

Prince Regent Inlet ᐊᒻᒪᓗ (Gulf of Boothia) ᕿᑭᕐᑖᓘᓪᓗ ᑕᕆᐅᖓᑕ ᓯᕿᓂᕙᓯᖓᓂ 

ᐅᑭᐅᕐᓯᐅᕙᓪᓗᓲᒍᑦᓱᑎᒃ ᑕᓯᐅᔭᕐᔪᐊᑉ ᓄᕗᐊᓂ ᐃᑭᕋᓴᕐᔪᐊᒥᓪᓗ. 

 

ᓇᔪᒐᖏᑦ 

 

ᐊᕐᕖᑦ ᐅᑭᐅᕐᑕᑑᑉ ᐅᑭᐅᕐᑕᑑᓪᓗ ᓯᕿᓂᖓᓂ ᑕᕆᐅᖓᑕ ᐃᒪᖏᓐᓃᓲᒍᕗᒍᑦ ᐃᒪᑐᐃᓐᓇᒥ ᐊᒻᒪᔪᒥ 

ᓯᑯᓕᒻᒦᒍᓐᓇᒥᑦᓱᑎᓪᓗ ᓯᑯᖓ ᐃᑦᔫᒍᒐᓗᐊᕐᐸᑦ ᓯᑯᐃᓐᓇᐅᖏᓚᐅᕐᐸᑦ. 



 

ᐱᐅᓯᖏᑦ 

 

ᐊᕐᕖᑦ ᓄᓕᐊᕈᓐᓇᓯᓲᑦ ᐃᒻᒪᖄ ᐊᕙᑎᓪᓗ ᑕᓪᓕᒪᓪᓗᓂᒃ ᐅᑭᐅᖃᓕᕐᓱᑎᒃ ᐱᐊᕋᕐᑖᓲᒍᑦᓱᑎᒃ 

ᐊᑕᐅᓯᕐᒥᒃ ᐊᕐᕌᒍᐃᑦ ᐱᖓᓱᑦ ᓯᑕᒪᓪᓗᓃᑦ ᓈᒋᐊᑕᒫᑦ.  ᐃᓅᓯᖃᕈᓐᓇᑐᑦ ᐃᓚᖓᓂ 100 ᐅᖓᑖᓄᑦ.  

ᐊᓛᔅᑲᐅᑉ- ᐅᔮᓯᐊᓗ-ᓄᓇᓯᐊᓗ ᐊᕐᕕᖁᑎᑦᓴᔭᖏᑦ 5 ᐳᓴᐅᒍᓇᐅᔪᑦ ᐱᐊᕋᖏᑦ, 54 ᐳᓴᐅᑎᓪᓗᒋᑦ 

ᐃᓅᓱᕋᖏᑦ ᐃᓄᒻᒪᐅᓕᕐᑐᓗ 41 ᐳᓴᐅᑎᓪᓗᒋᑦ ᐊᕐᓇᐅᓂᖏᑦ ᐊᖑᑕᐅᓂᖏᓪᓗ ᐊᑦᔩᒌᓪᓗᐊᓱᑎᒃ.  

ᐅᓄᕐᓂᖏᑦ ᑭᓯᑕᐅᒪᖕᖏᑐᑦ ᑲᓇᑕᒥᐅᔦᑦ ᐊᑯᑭᑦᑐᒥᐅᔦᓪᓗ.  ᐅᑭᐅᖏᑦ/ᖃᓄᐃᓪᓗᐊᓂᖏᑦ 

ᐊᕕᑦᑐᓯᒪᓂᖏᓪᓗ ᐊᓪᓚᑕᐅᓯᒪᔪᑦ ᑕᒪᖏᓐᓂ ᓇᔪᒐᖏᓐᓂ.  ᐅᐱᕐᖓᓴᒥ ᐅᑭᐊᑦᓴᒥᓗ 

ᐊᐅᓚᓯᖃᑦᑕᓂᖏᑦ ᐊᓛᔅᑲᐅᑉ ᑕᕐᕋᖓᓂ ᐅᑭᐅᖃᑎᒌᕙᓪᓘᓲᑦ.  ᑲᓇᑕᐅᑉ ᐅᑭᐅᕐᑕᑐᖓᓂ 

ᐃᓅᓱᕃᑦ ᐊᓈᓇᖏᓪᓗ ᐱᐊᕋᓖᑦ ᐊᕕᑦᓯᓯᒪᕙᓪᓗᓲᑦ ᐃᓄᒻᒪᕆᐅᖃᑎᒥᓂᒃ ᐊᐅᔭᐅᓕᕐᒪᑦ.  ᐊᕐᕖᑦ 

ᓂᕆᓲᑦ ᑭᖑᓐᓂᒃ ᐊᑦᔨᒌᑦᔭᖏᑦᑐᓂᒃ.  ᓱᖏᐅᓯᒪᒍᑎᖏᑦ ᐅᑭᐅᕐᑕᑐᒥᒃ ᐃᓚᖃᕐᐳᑦ ᐃᓅᑲᑖᕈᓐᓇᓂᕐᒥᒃ, 

ᓂᒪᕈᓐᓇᕈᑎᑦᓴᒥᓂᓗ ᑲᑎᕐᓱᐃᓯᒪᒍᓐᓇᓱᑎᒃ, ᑐᓴᕈᐊᕐᑑᓱᑎᒃ ᓯᑯᑎᒍᑦ ᓇᐅᒃᑰᓂᑦᓴᖓ ᐱᑦᔪᑎᒋᑦᓱᒍ 

ᐅᖓᓯᑦᑕᕇᒐᓗᐊᕈᑎᒃ ᖃᐅᔨᐅᑎᒍᓐᓇᓱᑎᒃ ᓂᐅᖁᖏᓪᓗ ᓄᕗᑲᓪᓚᓕᐅᔮᕐᓱᑎᒃ ᓇᓴᕐᓯᒪᔫᔮᕐᓱᑎᓪᓗ 

ᓯᑯᒃᑯᑦ ᐳᐃᑲᑦᑕᕈᑎᒋᑦᓱᒍ ᐊᓂᕐᓵᕆᐊᖃᓕᕈᑎᒃ. 

 

ᐅᓄᕐᓂᖏᑦ ᐊᐅᓚᒍᓯᖏᓪᓗ 

 

ᐊᕐᕕᓕᒫᑦ ᓇᓂᒥᐅᔭᐅᒐᓗᐊᕈᑎᒃ ᐃᑭᓪᓕᐅᒥᑎᑕᐅᓯᒪᓪᓚᕆᑦᑐᑦ ᓂᐅᕐᕈᑎᑦᓴᓂᒃ ᐊᕐᕕᓂᐊᓲᒍᑎᓪᓗᒋᑦ 

ᑌᑦᓱᒪᓂᒋᐊᕌᓗᒃ.  2001-ᒥ, ᐊᓛᔅᑲᐅᑉ-ᐅᔮᓯᐊᑉ ᓄᓇᑦᓯᐊᓗ ᐊᕐᕕᖁᑎᑦᓴᔭᖏᑦ 10,470 

ᒦᒐᓚᓕᓚᐅᔫᑦ ᐊᕐᕌᒍᑕᒫᑦ ᐃᓚᖃᑦᑕᓂᖏᑦ 3.4% ᒐᓚᐅᑦᓱᓂ.  ᒥᑦᓴᐅᓵᕐᑕᐅᖃᑦᑕᓯᒪᒻᒥᔪᑦ 

ᑲᓇᑕᒥᐅᔦᑦ ᐊᑯᑭᑦᑐᒥᐅᔦᑦ ᑎᒻᒥᔫᒃᑯᑦ ᑭᑎᑕᐅᖃᑦᑕᓱᑎᒃ 2002-ᒥ 2003ᒥᓗ.  ᐅᓄᕐᓂᖏᑦ 

ᓇᓚᐅᑕᐅᓯᒪᑦᓯᐊᖏᑦᑑᒐᓗᐊᑦ ᒥᑦᓴᐅᓵᕐᑕᐅᒍᑎᒋᓯᒪᔭᓕᒫᖏᑦ ᑕᐅᓴᓕᕐᕐᑭᑖᒍᔪᕆᔭᐅᔪᑦ 

ᐅᓄᕐᓯᐅᒥᓯᒪᑦᓱᑎᓪᓗ ᐊᕐᕖᑦ ᐅᖑᒪᔭᐅᓯᓚᐅᕐᓯᒪᑎᓪᓗᒋᑦ ᓂᐅᕐᕈᑕᐅᖃᑦᑕᖁᔭᐅᒍᓐᓀᓱᑎᒃ 

ᑌᑦᓱᒪᓂᒋᐊᖅ. 

 

ᐊᑦᑕᓇᕐᑐᒦᒍᑎᒋᒍᓐᓇᑕᖏᑦ ᐊᒥᓲᓕᕙᓪᓕᐊᖃᔭᖕᖏᐅᑎᖏᓪᓗ 

 

ᐊᕐᕕᒃ ᐊᖏᔪᒻᒪᕆᐅᑦᓱᓂ ᐊᑯᓂ ᐃᓅᓯᖃᓲᒍᕗᖅ ᐱᐊᕋᓕᐅᑦᓯᐊᕈᓐᓇᑑᑦᓱᓂ ᐃᓄᒻᒪᕆᐅᓕᕐᓱᑎᓪᓗ 

ᐆᒪᑯᑖᑦᓯᑎᐅᑦᓱᑎᒃ.  ᓂᕈᑐᔫᑦᓴᔭᖏᑦᑐᒥ ᓂᕆᓇᓱᐊᕐᕕᖃᓲᑦ ᑕᕐᕋᒪᕆᒻᒥ ᓱᕐᑕᐅᒍᓐᓇᓱᑎᓪᓗ ᐃᓄᐃᑦ 

ᓱᓇᓱᐊᕐᓂᖏᓐᓄᑦ (ᐅᒥᐊᕐᔪᐊᑦ ᐸᕝᕕᓚᑦᓯᓂᖏᓐᓄᑦ, ᑕᕆᐅᑐᐃᓐᓇᒥ ᐅᕐᓱᐊᓗᑦᓴᔭᕐᓯᐅᑐᓄᑦ 

ᑳᓴᓖᒥᓪᓗ ᐊᕐᕙᓂᐊᕐᓂᒧᓪᓗ).  ᓯᑯ ᓄᖑᑉᐸᓕᐊᓕᕐᐸᑦ ᐊᕐᕖᑦ ᓱᕐᕋᑕᐅᖕᖏᕕᖃᕋᔭᖕᖏᑐᑦ ᐃᓄᐃᑦ 

ᓱᓇᓱᐊᕐᓂᖏᓐᓄᑦ ᓴᕐᕐᑭᔮᕐᓂᓴᐅᓕᕋᔭᕋᒥᒃ. 

 

ᐊᑦᔨᐅᖏᑦᑐᑯᑦ ᓴᕐᕿᔮᕐᓂᖏᑦ 

 

ᐊᕐᕖᑦ ᐊᕐᕙᓂᐊᕐᑕᐅᓲᑦ ᐆᒪᒐᓱᐊᕈᑕᐅᑦᓱᑎᒃ ᐊᓛᔅᑲᐅᑉ ᓄᓇᓕᑐᖃᑦᓴᖏᓐᓄᑦ (ᐊᒥᐊᔨᑲ), ᐅᔮᓯᐊᑉ, 

ᑲᓇᑕᐅᑉ ᐅᑭᐅᕐᑕᑐᖓᓂᒥᐅᓄᑦ ᐊᑯᑭᑦᑐᒥᐅᓄᓪᓗ. 

 

ᐅᓪᓗᒥᐅᑎᓪᓗᒍ ᐅᖑᒪᔭᐅᒍᑎᖏᑦ, ᖃᓄᐃᓕᖓᓕᕐᓂᖏᑦ ᓇᓃᓕᕐᓂᖏᓪᓗ 



 

ᐊᕐᕖᑦ ᐱᖁᔭᑎᒍᑎ ᐅᖑᒪᔭᐅᔪᑦ ᑲᓇᑕᒥ ᑕᕆᐅᕐᒥᐅᑌᑦ ᐆᒪᔪᐃᑦ ᒪᓕᒐᖏᓐᓄᑦ 1993-ᒥ 

ᓄᐃᑕᕕᓂᕐᓄᑦ ᐊᕐᕙᒐᓱᐊᕈᓐᓇᑎᓪᓗᒋᑦ ᐱᒐᓱᐊᕈᓐᓇᐅᑎᓖᑦ ᑭᓯᐊᓂ ᐱᒐᓱᐊᕈᓐᓇᑎᓪᓗᒋᑦ.  ᑲᓇᑕᒥ, 

ᐊᕐᕙᒐᓱᐊᕐᓂᖅ ᑲᑐᑦᔮᕆᔭᐅᑦᓱᓂ ᑲᒪᒋᔭᐅᓲᖅ ᐃᒪᕐᐱᓕᕆᔨᒃᑯᓄᑦ ᐆᒪᔪᓂᓪᓗ ᐊᐅᓚᑦᓯᓂᕐᒧᑦ 

ᑲᑎᒪᔨᓄᑦ ᓄᓇᑖᕋᓱᐊᕐᓂᒧᑦ ᐊᖏᖃᑎᒌᒍᑏᑦ ᐊᑐᕐᓱᒋᑦ.  ᑲᕙᒪᑐᖃᒃᑯᑦ ᑖᒃᑯᓂᖓ ᐊᓛᔅᑲᐅᑉ-

ᐅᔮᓯᐊᑉ ᓄᓇᑦᓯᐊᓗ ᐊᕐᕕᖁᑎᑦᓴᔭᖏᓐᓂᒃ ᐃᓱᒫᓗᓐᓇᓯᑐᐃᓐᓇᕆᐊᓕᓐᓄᑦ ᐃᓕᔨᓯᒪᔪᑦ ᓇᓗᓀᒃᑯᑕᖅ 

1 ᐊᑐᕐᓱᒍ ᐃᓱᒫᓗᓐᓇᓯᑐᐃᓐᓇᕆᐊᓖᑦ ᐆᒪᔪᐃᑦ ᐱᖁᔭᖓᑕ ᐊᑖᒍᑦ.  2005-ᒥ, ᑲᓇᑕᒥ 

ᓄᖑᐃᓐᓇᑐᐃᓐᓇᕆᐊᓕᓐᓄᑦ ᐆᒪᔪᓄᑦ ᑲᑎᒪᔩᑦ ᐊᐅᓪᓚᑎᑦᓯᒪᔪᑦ ᐃᒣᓕᖓᒋᐊᖃᕐᕐᑰᓕᕐᒪᑕ ᓚᒍᑎᒥᒃ 

ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᓂᖏᓐᓄᑦ ᑕᓯᐅᔭᕐᔪᐊᒥ, ᑕᓪᓗᕈᑎᒥ ᕿᑭᕐᑖᓘᓪᓗ ᑕᕆᐅᖏᓐᓂ 

ᑭᓯᐊᓂ ᐃᓚᒋᔭᐅᓚᖓᓕᕐᑎᓗᒋᑦ ᐊᓪᓚᑕᐅᓯᒪᓂᖏᑦ ᑐᑭᑖᕐᑕᐅᓯᒪᖕᖏᑐᑦ.  ᐊᕐᕖᑦ 

ᑕᒐᑕᒐᐅᑎᓪᓗᒍ ᐊᓪᓚᑕᐅᓯᒪᔪᑦ ᐊᑦᑕᓇᕐᑐᒦᑦᑎᑕᐅᑐᐃᓐᓇᕆᐊᓕᓐᓂᒃ ᑌᔭᐅᓂᖃᕐᓱᑎᒃ 

ᐊᒥᐊᔨᑲᒃᑯᑦ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᓖᑦ ᐱᖁᔭᖁᑎᖓᓂ 1993-ᒥ ᓄᐃᑕᕕᓂᕐᒥ ᐊᒻᒪᓗ 

ᓄᖑᓯᒪᓕᕐᑐᓂᒃ ᑌᔭᐅᓂᖃᕐᓱᑎᒃ ᐊᒥᐊᔨᑫᑦ ᑕᕆᐅᕐᒥᐅᑕᓂᕐ ᐆᒪᔪᓂᒃ ᐅᖑᒪᑦᓯᓂᕐᒧᑦ ᐱᖁᔭᖏᓐᓂ 

1972-ᒥᓂᑕᕐᓂ.  ᐊᕐᕙᒐᓱᐊᕐᓂᖅ ᐊᒥᐊᔨᑲᓂ, ᐅᔮᓯᐊᒥ, ᐊᑯᑭᑦᑐᓂᓪᓗ ᐊᐅᓚᑕᐅᓲᖅ 

(ᐊᐅᓚᑦᓯᖃᑎᒌᒍᑕᐅᑦᓱᓂᓗᓐᓃᑦ) ᐊᑐᓂᑦ ᑲᕙᒪᖃᕐᕕᖏᑦ ᒪᓕᑦᓱᒋᑦ ᖃᑦᓯᐊᕌᕆᐊᖃᕐᓂᖏᑦ 

ᐅᖃᕐᑕᐅᒪᑦᓱᑎᒃ ᓯᓚᕐᔪᐊᒥᐅᓕᒫᑦ ᕿᓚᓗᒐᕐᓂᐊᓂᒧᑦ ᑲᑎᒪᕕᖓᓄᑦ. 

